
Әдәби әсәргә анализ.
( А. Яхин методикасы буенча.)

 “ Әдәби әсәр ул - әдипнең иҗади фикер җимеше. Шушы фикерләү алымын өйрәнеп, укучының фикерләү сәләтен үстерү - әдәбият дәресләренең төп бурычы,”- дип өйрәтә әдәбият дәреслекләре авторы Альберт Гата улы Яхин. 2слайд

 А. Яхин технологиясенең сере нәрсәдә соң?  Ул традицион алым белән укытудан нәрсәсе белән аерылып тора?  

5 нче сыйныфларны алгач,  мин аларга сайлап алу өчен һәр ике дәреслекне карап килергә тәкъдим итәм. Гадәттә сыйныфтагыларның күпчелеге Яхин дәреслеген сайлый. - Ни өчен? –дип сорагач,-  анда сораулар кызыклы, мәзәк рәсемнәре дә бар,  - дип җавап бирә укучылар. 

        Әдәбият дәресләренең төп максаты – баланы яшәргә, тормышта үз юлларын табарга өйрәтү. Әдәбият дәресләрендә укучы матурлыкны табарга өйрәнә, хискә байый, әхлак тәрбиясе ала. Ләкин аеруча әһәмиятлесе -  ул әдәбият дәресләрендә мөстәкыйль фикер йөртергә күнегә, чөнки эчтәлеген табу өчен, дәрес саен диярлек әсәрләргә анализ ясый.  Программа нигезенә шул принцип салынган. Бу программа белән эшләгәндә, укытучы, дәреслектә язылганнарны аңлатудан тыш, укучылар белән иҗади әңгәмә үткәрә. Укучы да укытучы әйткәннәрне һәм китапта язылганнарны гына кабатлап сөйләми, үзе уйлап, исбат итеп нәтиҗә ясый. Анализ ясау өчен баладан әсәрне бик яхшы белү сорала. Шуңа күрә укучы, сорауларга җавап эзләп, әсәрнең әле бер җирен, әле икенче урынын кат-кат күздән кичерергә тиеш була.

        А. Яхин дәреслекләре билгеле бер системага салынган. Ул система түбәндәге состав өлешләрдән тора: 3слайд
- Әдәби әсәргә бәя бирү алымнарын үзләштерү; 5 сыйныф
- шушы бәя бирү алымнарына таянып, әдәби төрләргә анализ ясау; 6 сыйныф
- язучы иҗатын, стилен бербөтен буларак өйрәнү, дәлилләү; 7 сыйныф-8сыйныф
- әдәби чорны бербөтен буларак өйрәнү; 9-11 сыйныф
Шунысы мөһим: 5 нче сыйныфтан ук укучыларга программаның төзелешен ачык итеп, схема рәвешендә һәм бербөтен итеп күз алдына китерү зарур. 
4 слайд. Фикерләү ике гамәлгә бүленә: фикерләгәндә укучы бербөтен күренеш эчендә каршылыклы өлешләр күреп ала, һәм, өлешләрнең аермаларына нигезләнеп, бөтенне тарката. Уйлауның икенче гамәле, киресенчә, бер-берсенә охшамаган, хәтта бер-берсенә каршылыкта торган күренешләр арасында охшашлык таба. Фикерләүнең беренче гамәле әсәргә анализ ясый. Гомуми төшенчәләргә конкрет эчтәлек бирә. Әсәрнең тышкы эчтәлеген күрү белән канәгатьләнмичә, эченә керә, автор салган мәгънәне эзләп таба. Ә икенче гамәл таркау яткан күренешләрне тәртипкә китерә, аларны зур–зур төркемнәргә җыя – гомумиләштерә. Язучы иҗатына, әдәби чорга бәя бирә. 5слайд


Балалар, әлбәттә, беренче дәресләрдә үк уйларга өйрәнмиләр. Әмма ничек уйларга кирәклеген белә башлыйлар, әкренләп иҗади фикерләргә өйрәнә баралар. Әлбәттә, бу җиңел нәрсә түгел.  Ә бу бик күп вакыт, ихтыяр көче, энергия таләп итә. 

  Берсүзсез, укучы башта әсәрне укып чыга. Әйтергә теләгән фикерендә ялгышмас өчен, әсәрне кат-кат укырга таләп итәргә кирәк.
 Анализ ясарга керешкәнче,анализ өчен кирәк алымнар кабатлатыла. 6 слайд Әсәрне анализлау тәртибе һәрбер укучы алдында. (Укучылар үзләре компьютердан чыгарып, әзерләп куялар). Укучылар иң элек әсәрнең жанр төрен билгелиләр. 7 слайд Мәсәлән, тезмә әсәрләрне алыйк. Бу очракта иң элек хис, аның сәбәбе булырга тиеш.8 слайд Моны белү өчен, шигырьне өлешләргә таркаттырабыз, ул өлешләрдәге бәйләнешне эзләтәбез. 

9 слайд Өлешләргә таркатмыйча, эчтәлекне белеп булмый. Әсәрне өлешләргә каршылык аша, катнашучылар буенча , чагыштыру алымы белән, хис дәрәҗәсе буенча бүләргә мөмкин.
10 слайд. Сабир Габделмәннең “Бер сукыр баланың моң-зары” шигыренә бергәләп анализ ясыйбыз.

(5 сыйныф)
1. Шигырьне уку.

2. - Шигырьдә ничә тема бар? Өлешләр
(1.Табигать, дөнья матурлыгы. 2. Әнигә мәхәббәт)

- Шуларның кайсысы ярдәмче, кайсысы төп тема?

- Бу ике өлеш нинди алым нигезендә бүленә?

-  Хис дәрәҗәсе нинди?
- Беренче темага караган вакыйгаларны берләштереп буламы?

 (“ Матур теләк”) 11 слайд
· Соңгы юл бу өлеш эчтәлегенә капма-каршы. Башта бала күрәсе килгән матурлыклары турында сөйли-сөйли дә, аннары шуларның барысыннан да баш тарта. Безгә тагын бер каршылык табарга кирәк. 
Бик күп матурлык бер матурлыкка алыштырыла- ул матурлык – ана. 12 слайд
· Бу шигырьдә нинди хис турында ничек әйтелә? Сукыр малайның дөнья матурлыгын күрү теләге шулкадәр зур, ул табигатьнең әле бер ягын, әле икенче ягын санап китә. Әмма әнисенең нинди булуын күрү теләге алдагы теләктән дә зуррак. Һәм әнисенең йөзен күрер өчен ул барлык хыялларыннан баш тарта. Әнине ярату хисеннән дә зуррак хис юк, ди автор.
Каршы якларны бәйләп торучы мәгъгә – баланың анасына биргән бәясе.

Шигырьдә бала хисе турында языла. Ә менә сукыр бала бәхетсезлеген сездә хис тудыра алырлык сәбәп дип фараз итсәк, сезнең бу балага карата хисегез нинди?

Нәтиҗә. Без анализны ничек ясадык?

Югары сыйныфларда да әсәрне анализлау эшен өлешләргә бүлүдән башлыйлар.
 9 слайд Шуларга нигезләнеп, укучылар нәтиҗә ясыйлар, әсәрнең төп идеясен формалаштыралар. Тезмә әсәрләргә анализ ясаганда, лирик геройны табу, аның хис-кичерешләрен билгеләү укучыларга кызыклы. Алар уйлыйлар, нәтиҗәләр ясыйлар, үз фикерләрен әйтәләр, дәлилләргә омтылалар. Авторның табышына юлыгып, аңлап, үзләре дә канәгатьләнү, сөенү хисләре кичерәләр. “ Хис дөнья вакыйгаларына күңел белән бәя бирү ул,” - дип өйрәтә Альберт Яхин.

( Чәчмә әсәрләргә анализ тәртибе күрсәтелә) 13 слайд, 14 слайд,15 слайд
   Программаның тагын бер отышлы ягы шунда: әдәбият дәресләрендә бала күңелендә нәфислек, кешелеклелек, намуслылык кебек сыйфатлар тәрбияләнә.”Яхшылыкка – яхшылык белән җавап бирерләр” “ Начарлык эшләсәң җәзасын алырсың” “Кешеләрне хөрмәт итсәң, үзеңне дә хөрмәт итәрләр” ке6ек тәрбияви моментларга күп урын бирелә.
     А. Яхин методикасы белән уку нәтиҗәсендә укучылар үз фикерләрен курыкмыйча әйтә беләләр, чөнки берничә җавап берьюлы дөрес булырга мөмкин. Үзләре тапкан нәтиҗәне үзләре исбатлыйлар.

  Йомгаклап әйткәндә, Альберт Яхин программасы балаларда әдәбиятка кызыксыну тәрбияли, логик, иҗади фикер йөртергә өйрәтә һәм әхлак тәрбиясе дә бирә.
